
Bæjarstjórn Hornafjarðar 

 

Erindi: Tillaga að nýju örnefni í sveitarfélaginu Hornafirði. 

Árið 2008 hlaut Prófessor Ph.D.- Dr. Jack Ives Menningarverðlaun Hornafjarðar fyrir bók sína, 
Skaftafell í Öræfum – Íslands þúsund ár. 
Dr. Ives er landfræðingur og er sérstaklega þekktur fyrir rannsóknir sínar á heimskauta- og 
háfjallasvæðum víða um heim. 
Hann tók þátt í og stýrði þremur stúdentaleiðöngrum í nágrenni Skaftafells sem skipulagðir voru af 
Háskólanum í Nottingham og farnir sumrin 1952, 1953 og 1954. Rannsóknir þeirra fólu meðal annars í 
sér mælingar á jöklum og beindi Dr. Ives aðallega sjónum sínum að Morsárjökli.  
Sterk vinátta myndaðist milli Dr. Ives og Ragnars Stefánssonar bónda í Skaftafelli og Ragnar hafði það 
eitt sinn á orði að hann hefði viljað ánafna syni Dr. Ives Morsárjökul ef það hefði verið mögulegt. 
 
Fyrir allmörgum árum kom upp sú hugmynd að nefna fjallstind í Skaftafellsfjöllum eftir Dr. Ives til 
minningar um rannsóknir hans hér og vegna sterkra tengsla hans við svæðið æ síðan. 
Tindurinn sem um ræðir er í miðjum Morsárjökli þar sem hann byrjar að falla niður af hásléttunni 
niður á láglendið og sést hann vel úr Morsárdal. Meðfylgjandi myndir sýna staðsetningu hans frá 
mismunandi sjónarhorni. 
Meðfylgjandi er einnig staðsetning hans á landakorti. 
Þykir vel við hæfi að hann fengi nafnið Ivestindur. 
 

Virðingarfyllst  
Regína Hreinsdóttir 

 
Þjóðgarðsvörður á suðursvæði Vatnajökulsþjóðgarðs 

 
 
 
 

 
 



 
 


